Рэзалюцыя

жнівеньскага форуму педагагічных работнікаў

“Павышэнне якасці адукацыі на аснове рэалізацыі Канцэптуальных арыенціраў развіцця сістэмы адукацыі Дзяржынскага раёна  

на 2011- 2015 гады”
Удзельнікі форуму, заслухаўшы даклад начальніка аддзела адукацыі, спорту і турызму, папярэдне абмеркаваўшы вынікі работы па асноўных напрамках дзейнасці на паседжаннях тэматычных пляцовак, у якіх прынялі ўдзел розныя катэгорыі педагагічных работнікаў, канстатуюць: сістэма адукацыі Дзяржыншчыны дынамічна развіваецца. У раёне праводзіцца сістэматычная работа па рэалізацыі дзяржаўнай адукацыйнай палітыкі, Канцэптуальных арыенціраў. 

На форуме быў прадстаўлены якасны аналіз развіцця сістэмы адукацыі, падведзены вынікі дзейнасці аддзела і ўстаноў адукацыі за 2012/2013 навучальны год па забеспячэнні стабільнага фнкцыянавання і павышэнні якасці, адзначаны найбольш значныя змены і дасягненні, выяўлены праблемы.  

Паспяхова ажыццяўляецца  мадэрнізацыя дашкольнай адукацыі, удасканальваецца здароўезберагальнае асяроддзе, павялічваецца колькасць месцаў за кошт адкрыцця розных форм арганізацыі дашкольнай адукацыі, у тым ліку і на платнай аснове. 

Праведзена сур'ёзная праца па ўдасканаленні дзейнасці ўстаноў сістэмы агульнай сярэдняй адукацыі. 

Паляпшаецца ўзровень матэрыяльна-тэхнічнага забеспячэння і камп’ютарызацыі адукацыйных устаноў. Актыўна ўкараняюцца інфармацыйна-камунікацыйныя тэхналогіі ў адукацыйны працэс. 

Удасканальваецца сістэма работы па выяўленні і падтрымцы таленавітых і адораных навучэнцаў. Пашыраецца вопыт развіцця эканамічнай граматнасці вучняў і выхаванцаў. Праводзіцца паслядоўная работа па фарміраванні ў дзяцей і моладзі каштоўнасных арыенціраў, нормаў і правіл поводзін.

Належная ўвага надаецца захаванню здароўя дзяцей. Планамерна праводзіцца работа па ўдасканаленні ўзаемадзеяння рынку працы і рынку адукацыйных паслуг, павышэнні матывацыі адукацыйных суб’ектаў да вынаходніцкай і даследчай дзейнасці, тэхнічнай творчасці,  сацыяльнага партнёрства ў справе падрыхтоўкі працоўных кадраў. 

 Вырашаецца праблема эканомнага расходавання бюджэтных сродкаў і нарошчвання аб'ёму пазабюджэтнай  дзейнасці. 

Удзельнікі форуму звяртаюць увагу ў на неабходнасць больш эфектыўнага вырашэння пытанняў:

 рацыянальнага выкарыстання кадравага патэнцыялу, забеспячэння педагагічнымі кадрамі ўстаноў адукацыі;

павышэння якасці прававой адукацыі, сацыяльна-педагагічнага і псіхалагічнага суправаджэння навучэнцаў;

арганізацыі вольнага часу непаўналетніх, развіцця сучасных форм правядзення сацыяльна значных праектаў, якія падтрымліваюцца сям’ёй; 

удасканалення працы і пошуку новых формаў узаемадзеяння з сям'ёй, павышэння ролі органаў супрацоўніцтва сям'і і школы.

Зыходзячы з задач, якія стаяць перад сістэмай адукацыі, удзельнікі форуму лічаць мэтазгодным: 

працягваць аптымізацыю сеткі ўстаноў адукацыі раёна з мэтай скарачэння неэфектыўных расходаў; 

пашыраць выкарыстанне сучасных інфармацыйных тэхналогій; 

павышаць IT-кампетэнтнасць усіх спецыялістаў сістэмы адукацыі раёна;

развіваць дыстанцыйныя формы навучання; 

працягваць працу па фарміраванні эканамічнай культуры навучэнцаў праз правядзенне факультатыўных заняткаў эканамічнай накіраванасці і стварэнне бізнес-кампаній ва ўстановах агульнай сярэдняй адукацыі; 

аказваць неабходную дапамогу ў практычнай рэалізацыі бізнес-ідэй навучэнцаў; 

развіваць розныя формы арганізацыі дашкольнай адукацыі; 

працягваць працу па развіцці пазабюджэтнай дзейнасці, выкарыстоўваючы яе новыя віды і разнастайныя крыніцы; 

актывізаваць працу па стварэнні безбар’ернага асяроддзя ва ўстановах адукацыі раёна; 

аказваць усебаковую падтрымку маладым спецыялістам, развіваць у іх лідарскія якасці, вылучаць на кіруючыя пасады; 

удасканальваць сістэму мер па фарміраванні станоўчага іміджу сярэдняй адукацыі; 

павышаць эфектыўнасць фізкультурна-аздараўленчай работы, стварыць у кожнай установе адукацыі каманды па відах спорту, групы падтрымкі; 

звярнуць асаблівую ўвагу на навучанне плаванню.

Педагагічным форумам узгоднены асноўныя прагназуемыя вынікі дзейнасці аддзела і ўстаноў адукацыі на 2013/2014 навучальны год па забеспячэнні стабільнага фнкцыянавання і павышэнні якасці.

 Удзельнікі раённага форуму выказваюць упэўненасць у тым, што паслядоўная рэалізацыя Канцэптуальных арыенціраў сістэмы адукацыі Дзяржынскага раёна,  правільна выбраныя стратэгіі, высокі прафесіяналізм, адказнасць і ініцыятыва ўсіх удзельнікаў адукацыйнага працэсу дадуць магчымасць паспяхова рэалізаваць пастаўленыя задачы.

